
	Сабақтың тақырыбы:
	«Жас ұрпақ кетпеу үшін елеусіз ғып,
Тұғырдан түспеу керек –Тәуелсіздік!»

	Оқушы саны:

	Сабақтың  мақсаты 
	Тәуелсіздік туралы терең мағлұмат беру. Ата - бабамыздың тәуелсіздік жолындағы ерлігін үлгі етіп, өз Отанын сүюге, еліне, халқына қызмет етуге тәрбиелеу. Еліміздің тәуелсіздігін атап өту қарсаңында ел тарихына шолу жасау. Тәуелсіз еліміздің жетістіктерімен таныстырып, білгендерін тереңдету

	
	

	Көрнекіліктер 
	
2. Нақыл сөздер жазылған плакаттар.
3. Шарлар, гүлдер, музыкамен жабдықталған.

	Құндылықтарды дарыту
	Отанды сүю,Президентті құрметтеуді үйрету,адамгершілік,патриоттық сезімдерін ояту.

	Сабақ кезеңдері
	Сабақ барысы

	Басталуы
5мин
	Ұйымдастыру кезеңі
Алаулаған алабынан нұр тамып,
Қазақ елін бүкіл дүние жүр танып.
Көк байрағың желбірейді төріңде,
Гимнің тұр көгіңде шырқалып. (ҚазақстанРеспубликасыныңМемлекеттікГимніорындалады)

	Тәрбиенің басым бағыты бойынша сабақ мазмұны Ортасы
30 мин
	Кіріспе сөз:
Мұғалім: Құрметті ұстаздар,оқушылар!Тәуеліздігіміздің туы желбіреп,еліміздің егемендік алғанына 31 жыл толып отыр.Бұл мереке барша қазақстандықтарға,бәрімізге құтты болсын!Тәуелсіздік бізге оңай келмеді. Тәуелсіздік жолында талай жандар құрбан болып, елім деп еңіреп өткені белгілі. Талай кезең қиын-қыстау, қуғын-сүргінді ата-бабаларымыз басынан кешті. қадірлеуіміз керек. Әрбір Қазақстанның азаматы мақтанышпен Елтаңбаны, Әнұранды, Туды көтеруі керек. Әрбір азамат өз Отаны үшін еңбек етуге, жанын қиюға міндеттідеген.Талай ғасырлар бойы ата-бабаларымыз еркіндік пен тәуелсіздік таңын аңсап келген. Олар көксеген арманға ХХ ғасырдың соңына қарай қол жеткіздік. Соның арқасында бүгінгі таңда өз бағыт-бағдарын ұстанған, өркениет елдер мойындаған жеке мемлекетке айналдық.

Оқушы 
Ата-бабам аңсаған,
Күрес салып шаршаған,
Тәуелсіздік таңы атты-
Бақыттымын мен содан!
Бізге мұра қалалар,
Бізге мұра дала бар!
Тәуелсіздік тұғырын,
Қадірлейік, балалар

Мұғалім:
Бүгінгі тәуелсіздікке халқымыз оңайлықпен жеткен жоқ. Ата бабамыз өз жерін, Отанын, халқын қорғаймын деп талай тарихи оқиғаларды бастарынан кешірді.Ел үшін,тәуелсіздігіміз үшін жанын қиған Қайрат,Ләззат,Ербол,Сабира сынды аға әпкелерімізді еске алмай кете алмаспыз.
Желтоқсан оқиғасы
Оқушы: 
1986 жылғы Желтоқсан оқиғасы әр қазақтың жан жарасы. Қалың тарихтың парақтарына қанмен жазылған бұл күндер жайында толғана да тебірене айтуға болады. Сол жылдарда Қазақстанда ұлтаралық қатынастар ушығып тұрған еді. Қазақ тілі мәртебесінің төмендетілуі, қазақ мектептерінің, аз болуы.Осы кезде Қазақстан Орталық Партия Комитетінің 1-хатшысы Д.А.Қонаевтың түсіп, онын орнына Мәскеуден ұлты орыс-Колбиннің тағайындалуы отқа май құя түсті. 
Оқушы:
Ұлттық намыстан басқа ештеңе ойламаған жастар-студенттер, жұмысшылар Ел мен жер біздікі, неге бізді басқа жақтан келген біреу басқарады?-деген сұраққа жауап іздеп алаңға шықты.
Оқушы. Кеуделерін намыс кернеген олардың жүздеп, тіпті мыңдап көбейе бергенінен қорыққан билік алаңдағы жастарды нашақорлар, маскүнемдер деп атап, елге жалған ақпарат таратты.
Оқушы  Бейбіт түрде демонстрацияға шыққан жастар теңдік сұрады. Мәскеуден жастардың толқуын басу туралы бұйрық келіп, жан-жақтан әскерлер келіп, жігіттерімізді ұрып соғып, қыздарды шашынан сүйреп, итке талатты, қызыл қанға бояды

Желтоқсан құрбандарын еске алу
Оқушы: 
Міне, осылайша алаңға шыққан қазақ жастары қорлық көріп, жәбір шекті. Оладың бірқатары түрмеге жабылып, сотталды, бірқатары оқудан шығарылып, қызметтерінен айырылды, қатаң сөгістер алды, ішкі істер қызметкерлерінің үнемі назарында болды. 
Оқушы
Қаншама қазақ жастары денсаулықтарынан айрылып, мүгедек болып қалды. Дегенмен, қазақтың өр Рухы өлмеді.
Оқушы
Тарихтың беті айналып, 1991 жылы көп аңсап, арман еткен тәуелсіздігімізді алдық. Осы жолда Желтоқсан оқиғасының орны ерекше. Қазақ даласындағы өзге ұлт-азаттық көтерілістерден Желтоқсан көтерілісінің бір өзгешелігі-мұнда кілең сайдың тасындай қыз-жігітеріміздің қатысуы. Ұлттық намысты ту еткен олар қандай мақтауға да лайықты.Желтоқсан оқиғасына қатысқан жандарды біз ардақтап, құрметтей білуіміз керек.
Оқушы
Оларды бір сәт үнсіздікпен еске алайық!
Тәуелсіздік бізге оңай келмеді,
Жұртым менің еш қиындық көрмеді.
Жылап тұрып аналарым бұл жолда,
Сан перзентін қара жерге жерледі.
Көрініс «Бауырынан айырылған қыздың зары
Айналдым 
Оқушы
Міне осы Тәуелсіздіктің туын желбіреткен ұлтжанды аға - әпкелеріміздің арқасында егеменді ел болуға қол жеткіздік. Бүгінде тәуелсіздік алғанымызға 31 жыл толуда. Құрметті жастар! Батыр да қайратты аға – әпкелеріміздің ерлігін үлгі тұтайық, естен шығармайық.Тәуелсіздігіміз құтты болсын!
Оқушы: 
Атыңнан айналайын егемен ел,
Тәуелсіз күнің туды,кенеле бер.
Мерейің құтты болсын Қазақстан,
Ғасырлар тойы болшы келе берер!
Оқушы:
Бостандық құтты болсын ерікті ел,
Айдын көл,көк майсалы,көрікті жер.
Бостандықты аңсаған батырлардың,
Әруағына бас ұрып,тәу еткен жер.
Оқушы: 
Егемен елімнің ертеңі деп,
Елбасы баға берді жастарыма.
Оқу оқы,білім ал,елің үшін,
Еңбек ет тыным таппай,жан аяма!
Оқушы: 
Ел болдық егеменді,теңдік алып,
Бар әлем қазақ елін болды танып.
Қайнауы кенге толы Қазақ елі,
Жыл сайын келеді өсіп қанат жайып.
Оқушы:
Тәуелсіздік,Тәуелсіздік-жыр-әнім,
Көк байрағым,Елтаңба,Әнұраным.
Атыңнан айналайын Тәуелсіздік,
Қолда елімді қасиетті Құраным.
Оқушы: 1992 жылы Тәуелсіз Қазақстанға 1 жыл толды. Осы жылды Тәуелсіз Қазақстан Республикасының Туы, Елтаңбасы, Әнұраны қабылданды. БҰҰ-ға мүше болып кірді. 


	Сабақтың аяқталуы
Қорытынды Қауіпсіздік ережесі
5мин
	Сондықтан да балалар біздің алдымызда тек қана бір ғана талап, міндет ол білім алу. Білімді болсақ қана біз өз жолымыздан ешқашан адаспаймыз, тура жүріп, түзу өмір сүреміз деп білемін.
	Қорытынды сөз

	Кері байланыс
	Кері байланыс жасау:- Бүгінгі сабақты қалай түсіндік? «Бас бармақ»әдісі арқылы
	Бас бармақ



